
ამა წლის პირველ კვარტალში 2315 საქართველოს, 1355 სომხეთის და 650 აზერბაიჯანის მოქალაქემ ევროკავშირის ქვეყნებს თავშესაფარი სთხოვეს

ევროპის სტატისტიკის ბიურომ ამა წლის პირველ კვარტალში ევროკავშირის ქვეყნებში
თავშესაფრის ძებნაში მყოფი პირების შესახებ ინფორმაცია გაავრცელა.
ამა წლის პირველ სამ თვეში 650 აზერბაიჯანის მოქალაქემ თავშესაფრისთვის
ევროკავშირის ქვეყნებს მიმართა. თავშესაფარი აზერბაიჯანელების 44 პროცენტმა (285
მიმართვა) საფრანგეთს, 29 პროცენტმა (190 მიმართვა) გერმანიას, 9 პროცენტმა შვედეთს, 8
პროცენტმა ბელგიას, 6 პროცენტმა ნიდერლანდს სთხოვა.
სამხრეთ კავკასიის ქვეყნებს შორის ევროკავშირის ქვეყნებისგან თავსესაფრის ყველაზე
ცოტა მთხოვნელი აზერბაიჯანის მოქალაქეებია. ამ პერიოდში 2315 საქართველოს და 1355
სომხეთის მოქალაქემ თავშესაფრისთვის ევროკავშირის ქვეყნებს მიმართეს. ქართველები და
სომხები ძირითადად საფრანგეთს და გერმანიას მიმართავენ.
"ევროსტატის" ინფორმაციით, ევროკავშირის ქვეყნებისგან თავშესაფრის მთხოვნელებს
შორის რუსეთის, პაკისტანის და სერბეთის მოქალაქეები უმრავლესობას შეადგენენ.

